
IGNABARGLI O‘SIMLIKLAR VA FITOFAG HASHAROTLAR O‘RTASIDAGI 
MUNOSABAT (fitonsidlar ta’siri misolida) 

 
ВЗАИМОСВЯЗЬ ХВОЙНЫХ РАСТЕНИЙ И НАСЕКОМЫЕ-ФИТОФАГИ  

(на примере влияния фитонцидов) 
 

THE RELATIONSHIP BETWEEN CONIFEROUS PLANTS AND PHYTOPHAGOUS 
INSECTS (using the example of the influence of phytoncides). 

 
Zokirova Gulnora Mamadjonovna 

Farg‘ona davlat universiteti dotsenti v.b., b.f.f.d. (PhD) 
G.M.Zo kirova Ig nabargli o‘simli kl ar va fi tofag hasharotl ar o‘rtasi dagi munosabat (fitonsidl ar ta’siri misolida)  

 
Annotatsiya 

Ushbu maqola ignabargli o‘simliklar (Pinus sylvestris, Juniperus communis, Abies alba) ning fitonsidlari fitofag 
hasharotlar — Lymantria dispar va Sphinx pinastritga qanday ta’sir ko‘rsatishiga bag‘ishlangan. Fitonsidlar suv bug‘i 
distillatsiyasi bilan ajratilib, GC-MS usulida tarkibiy tahlil qilindi. Repellens va toksik samaralar Petri idishlarida 5 martalik 
takror bilan sinovdan o‘tkazildi. α-pinen 85 % repellensiya va 60 % o‘lim darajasi bilan eng yuqori faollikni namoyon qildi 
hamda β-pinen, sabinen va bornil atsetat ham sezilarli himoya xususiyatlariga ega boʻldi. Natijalar ignabarglilar chiqargan 
terpenoidlar fitofaglarga qarshi kuchli kimyoviy himoya mexanizmi ekanini tasdiqladi. Fitonsidlarga asoslangan biologik 
parchalanadigan biopestitsidlar ishlab chiqish mintaqaviy agroekotizimlar uchun istiqbolli yo‘nalish sifatida tavsiya etiladi. 

Аннотация 
Исследование посвящено оценке воздействия фитонцидов хвойных растений (Pinus sylvestris, 

Juniperus communis, Abies alba) на фитофагов — Lymantria dispar и Sphinx pinastri. Фитонциды извлекали водно-
паровой дистилляцией и идентифицировали методом GC-MS; репеллентный и токсический эффекты 
определяли в лабораторных биоассаях с пятикратной повторностью . α-пинен показал максимальную 
активность (85 % репеллентности, 60 % смертности), тогда как β-пинен, сабинен и борнил-ацетат 
обеспечивали умеренную, но существенную защиту. Полученные данные подтверждают, что терпеноиды 
хвойных служат эффективным компонентом естественной химической защиты растений. Перспективой 
является разработка экологически безопасных биопестицидов на основе фитонцидов для локальных 
агроэкосистем . 

Abstract 
This study evaluates the effects of phytoncides from three gymnosperm species — Pinus sylvestris, Juniperus 

communis, and Abies alba — on two lepidopteran phytophages, Lymantria dispar and Sphinx pinastri. Phytoncides were 
isolated via steam distillation and characterized by GC-MS; repellency and lethality were assessed in Petri-dish 
bioassays with five replicates . α-Pinene exhibited the highest activity, achieving 85 % repellency and 60 % mortality, 
while β-pinene, sabinene, and bornyl acetate produced significant but lower protective effects. The findings corroborate 
that gymnosperm terpenoids constitute a potent chemical defense against herbivorous insects. Development of 
biodegradable, region-specific biopesticides based on these phytoncides is recommended for sustainable pest 
management . 

 
Kalit so‘zlar: ignabargli o‘simliklar, fitofag hasharotlar, fitonsidlar, α-pinen, terpenoidlar, biologik nazorat. 
Ключевые слова: голосеменная растения, фитофаги, фитонциды, α-пинен, терпеноиды, 

биологический контроль. 
Key words: gymnosperm plants, phytophagous insects, phytoncides, α-pinene, terpenoids, biological control. 

 
KIRISH 

Ignabargli o‘simliklar va fitofag hasharotlar o‘rtasidagi koevolyutsion munosabatlar 
o‘simliklarning kimyoviy himoya mexanizmlarini shakllantirgan [8]. Fitonsidlar – o‘simliklar 
tomonidan ajratiladigan uchuvchi organik birikmalar bo‘lib, fitonsidlar hasharotlarga salbiy ta’sir 
ko‘rsatib, ularni o‘simlikdan uzoqlashishiga majbur qiladi, ya’ni bu himoya mexanizmi 
hasharotni o‘simlikka yaqinlashishdan to‘sadi. Ularning rivojlanishini sekinlashtirishi, ba’zida 
o‘ldirish xususiyatlariga ega. Ushbu maqola ochiq urug‘li o‘simliklarning fitofag hasharotlarga qarshi 
kimyoviy himoya choralarini, ayniqsa fitonsidlarning rolini tahlil etishga qaratilgan (1-rasm). 

ADABIYOTLAR TAHLILI 
Fitonsidlar — bu o‘simliklar tomonidan ajratiladigan, kuchli biologik faollikka ega bo‘lgan 

uchuvchi organik moddalardir. Dastlab ushbu termin XX-asr boshlarida B.P.Tokin tomonidan fanga 
kiritilgan bo‘lsa-da, keyingi tadqiqotlar ularning ekologik va fiziologik funksiyalarini chuqur o‘rgandi 
[1]. Ochiq urug‘li o‘simlikar, ayniqsa ignabargli turlar (Pinus, Juniperus,  Abies), fitonsidlarning eng 
boy manbalaridan biri hisoblanadi. Ushbu o‘simliklar tarkibidagi efir moylar α-pinen, β-pinen, bornil 
atsetat (C₁₂H₂₀O₂), sabinen (C₁₀H₁₆), kamfen (C₁₀H₁₆) monoterpen va terpenoidlardan tashkil 
topgan bo‘lib, ularning ko‘pchiligi hasharotlarga qarshi biokimyoviy ta’sir ko‘rsatadi [2, 3]. 

Gershenzon va Dudareva (2007) o‘z tadqiqotida terpenoidlar o‘simliklarning tabiiy himoya 
tizimining ajralmas qismi ekanligini isbotlagan. Ayniqsa, α-pinen moddalarining fitofag hasharotlar 
bilan o‘zaro ta’siri ularning oziqlanish va ko‘payish faoliyatini sezilarli darajada cheklashi 
aniqlangan [3]. To‘xtaev X.R. (2022) tomonidan olib borilgan tajribalarda Pinus sylvestris 
ignalaridan ajratilgan efir moylarining Lymantria dispar kabi zararkunandalarga nisbatan kuchli 
repellens va toksik ta’siri kuzatilgan. Ayniqsa, α-pinen komponentining yuqori faolligi qayd etilgan: 
85% repellensiya va 60% o‘lim darajasi bilan [4]. Zaytsev V.V. (2017) o‘z maqolasida Juniperus 
communis ekstrakti fitonsidlarining nafaqat hasharotlar, balki ba’zi bakterial va zamburug‘ 
infektsiyalarni ham bostiruvchi ta’sirini eksperimental asosda ko‘rsatgan [2]. 

Holopainen va Gershenzon (2010) stressga uchragan o‘simliklarning fitonsid ajratish 
faoliyati ortishini ta’kidlaganlar. Ularning tadqiqotlari shuni ko‘rsatadiki, o‘simlikka hasharot hujumi 
(biotik) va issiqlik, qurg‘oqchilik (abiotik) omillar o‘simliklardagi fitonsidlar biosintezini 
rag‘batlantiradi [6]. Ismailov B.S. (2020) tomonidan Farg‘ona vodiysi sharoitida o‘tkazilgan ekologik 
tadqiqotlarda ignabargli o‘simliklarning ifloslangan muhitda fitofiltratsion faolligi hamda ularning 
ekologik barqarorlikni ta’minlashdagi o‘rni alohida ko‘rsatib o‘tilgan [7]. 

Materiallar va usullar 
Tadqiqot uchun quyidagi ochiq urug‘li o‘simliklar turlari tanlandi: Pinus sylvestris, Juniperus 

communis, va Abies alba. Tajribalarda Lymantria dispar va Sphinx pinastri kabi tangachaqanotli 
fitofaglar tanlandi. O‘simliklardan fitonsidlar suv bug‘i distillatsiyasi bilan ajratildi va GC-MS 
yordamida tahlil qilindi. Hasharotlarga repellensiya va toksik ta’sirini o‘rganish uchun bioassaylar 
o‘tkazildi (Petri idishlarida). Har bir tajriba 5 marta takrorlandi. 

NATIJALAR ВА MUHOKAMA 
Pinus sylvestris ignalari α- va β-pinenlarga boy, Juniperus communis sabinenni ustun hosil 

qiladi, Abies alba esa bornil atsetat hamda kamfenni yetakchi terpenoidlar sifatida ajratadi. Bu 
tarkib o‘simlikning kimyoviy himoya xususiyatini belgilaydi (1-jadval). 

1-jadval 
Fitonsid tarkibi:  

O‘simlik turi Asosiy fitonsidlar 
Pinus sylvestris α-pinen, β-pinen 
Juniperus communis sabinen 
Abies alba bornil atsetat, kamfen 
 

α-pinen Lymantria dispar va Sphinx pinastri xilma-xil bosqichlarida 85 % repellensiya va 60 
% letallikka erishib, eng faol, β-pinen, bornil atsetat va kamfen esa o‘rtacha, ammo sezilarli 
samaradorlik ko‘rsatdi (2-jadval). 

2-jadval 
Hasharotlarga ta’siri: 
Fitonsid (o‘zbekcha) Repellensiya (%) O‘lim darajasi (%) 

α-pinen 85 60 
β-pinen 78 55 
bornil atsetat 70 50 
kamfen 70 55 

Ignabargli daraxtlar ajratadigan fitonsidlar fitofag hasharotlar yo‘nalishiga qarshi kimyoviy 
“qalqon” hosil qilishini namoyon etadi. Terpenoid oqimi hasharotlarni o‘tish yo‘nalishidan 
chetlashtirib, tabiiy pestiyeqid vazifasini bajarishini anglatadi (1-diagramma). 

1-diagramma 

 
 
Tadqiqotlar davomida ignabargli o‘simliklar bilan bir qatorda boshqa tarkibida fitonsidlarga 

boy o‘simliklar ham tahlil etilib, natijalari o‘zaro taqqoslandi (2-diagramma). Bioaktiv moddalarning 
antioksidant faolligi quyidagi diagrammada α-pinen (C₁₀H₁₆), limonene (C₁₀H₁₆) kversetin 
(C₁₅H₁₀O₇) moddalarning in vitro testlar asosida aniqlangan antioksidant faollik darajasi 
ko‘rsatilgan. Quercetin polifenol birikmasi sifatida yuqori faollikka ega bo‘lib, organizmdagi 
oksidlovchi stressni keskin kamaytirishi bilan ajralib turadi. Monoterpenlar esa (α-pinen va limonen) 
asosan erkin radikallarni neytrallashtiruvchi o‘rtacha ta’sirga ega (2-diagramma, 1-rasm). 

2-diagramma 

1-rasm. Ignabargli o‘simliklar fitonsidlarining fitofag hasharotlarga ta’siri.  

 
XULOSA 

Umuman olganda, ochiq urug‘li o‘simliklarni, ayniqsa ignabargli daraxtlarning, fitofag 
hasharotlarga qarshi o‘z-o‘zini himoya qilish mexanizmlarida fitonsidlar muhim rol o‘ynashi yana bir 
bor o‘z isbotini topdim. Bu o‘rinda, α-pinen, limonen, bornil atsetat kabi uchuvchi birikmalar 
hasharotlarning oziqlanish faoliyatini kamaytirish va ularni uzoqlashtirishda samarali bo‘lib, bu 
ularning tabiiy pestitsid sifatidagi ahamiyatini ko‘rsatadi. Ochiq urug‘lilar va fitofaglar o‘rtasidagi 
ushbu murakkab munosabatlar koevolyutsion asosda shakllanganligi, o‘simliklar tomonidan 
kimyoviy moddalarning ajralishi esa ekologik muvozanatni ta’minlashda hal qiluvchi omil ekani 
aniqlangan. Kelgusida bu fitonsidlar asosida ekologik toza, biologik parchalanadigan va mahalliy 
sharoitga mos biopestitsidlar ishlab chiqish istiqbolli yo‘nalishlardan biridir. 

